	
               

	“ТАСДИҚЛАЙМАН”

Ўзбекистон Республикаси давлат активларини бошқариш агентлиги  Навоий вилояти ҳудудий 
бошқармаси бошлиғи                    __________К.Нурмуродов

           2019   йил “___” _________ 


Ўзбекистон Республикаси давлат активларини бошқариш агентлиги Навоий вилояти ҳудудий бошқармаси бош ҳисобчиси фаолиятини ташкил этиш тўғрисида
Н И З О М 
Умумий қоидалар

1. Ушбу Низом Ўзбекистон Республикаси Президентининг 2019 йил                         14 январдаги “Давлат активларини бошқариш, монополияга қарши курашишни тартибга солиш тизимини ва капитал бозорини тубдан такомиллаштириш чора-тадбирлари тўғрисида”ги ПФ-5630-сонли фармони хамда Ўзбекистон Республикаси Президентининг 2019 йил 14 январдаги “Ўзбекистон Республикаси Давлат активларини бошқариш агентлиги фаолиятини ташкил этиш тўғрисида”ги ПҚ-4112-сонли қарори, Ўзбекистон Республикаси Вазирлар Махкамасининг 2019 йил 15 майдаги 404-сон қарори билан тасдиқланган “Ўзбекистон Республикаси давлат активларини бошқариш агентлиги фаолиятини ташкил этиш бўйича чора-тадбирлар тўғрисида”ги Низоми, бошқа ҳуқуқий – меъёрий ҳужжатларига мувофиқ Ўзбекистон Республикаси давлат активларини бошқариш агентлиги Навоий вилояти ҳудудий бошқармаси бош ҳисобчисининг мақоми, асосий вазифалари, функциялари, хуқуқи ва жавобгарлигини белгилайди.
2. Бош ҳисобчи Ўзбекистон Республикаси давлат активларини бошқариш агентлиги Навоий вилояти ҳудудий бошқармасининг молиявий ҳўжалик фаолиятидаги бухгалтерия ҳисобининг юритилиши, товар-моддий бойликлар ва молиявий ресурслардан фойдаланишни назорат қилиш бўйича фаолиятни амалга оширади. 
Бош ҳисобчининг асосий вазифалари ва функциялари
3. Қўйидагилар бош ҳисобчининг асосий вазифалари хисобланади:

Бошқарманинг молиявий ҳўжалик фаолиятидаги бухгалтерия ҳисобининг юритилиши, товар-моддий бойликлар ва молиявий ресурслардан тежамкорлик билан фойдаланиш, давлат мулкининг сақланишини, харажатлар сметаси ижроси бўйича бухгалтерия ҳисоботини мавжуд меъёрий хужжатлар талаблари даражасида тузилиши, бюджет ва бюджетдан ташқари маблағларнинг мақсадли ишлатилишини таъминлайди.

4. Бош хисобчи ўз вазифаларини амалга оширишда қуйидаги функцияларни бажаради:

Бошқарманинг штатлар жадвали ва ҳаражатлар сметасини тайёрлайди.
Бирламчи бухгалтерия хужжатларини расмийлаштириш тартибларига риоя қилинишини, тасдиқланган смета асосида ҳисоб-китоб ва тўлов мажбуриятларини, маош фондининг сарфланишини, мансаб маошларининг тўғри белгиланишини, пул маблағлари, товар моддий бойликларнинг йўқламадан ўтказилишини таъминлайди.  

Пул маблағлари ва товар моддий бойликлар бўйича камомад ва ўғирлик аниқланганда хужжатларни расмийлаштиришда иштирок этиш, зарур ҳолларда хужжатларни тергов ва суд идораларига оширилишини таъминлайди.
Штат, молия ва касса интизомига, ҳаражатлар сметасига қатъий амал қилинишини, бухгалтерия балансидаги камомадларни, дебиторлик ва кредиторлик қарзларни ҳисобдан чиқарилишининг қонунийлигини, бухгалтерия хужжатларини сақланишини, уларнинг белгиланган тартибда расмийлаштирилишини таъминлайди.
Бухгалтерия ҳисобини ташкил этишни ва барча турдаги ресурслардан оқилона, тежамкорлик билан фойдаланиш, шахсий мол-мулкнинг сақланиши, бошқарма хўжалик фаолиятининг самарадорлигини оширишга фаол таъсир кўрсатиш юзасидан назоратни таъминлайди.
Келиб тушаётган пул маблағлари, товар-моддий бойликлар ва асосий воситаларнинг тўлиқ ҳисобини, шунингдек уларнинг ҳаракати билан боғлиқ бўлган операцияларни бухгалтерия ҳисобида ўз вақтида акс эттирилишини таъминлайди.
Ишлаб чиқариш ва айланиш харажатларининг, харажатлар сметалари бажарилишининг, ишлар ва хизматлар сотилишининг, бошқарманинг ички хўжалик ҳисоби натижаларининг тўғри ҳисобини таъминлайди.

Белгиланган қоидаларга мувофиқ бошқарманинг молиявий-хўжалик фаолияти натижаларининг аниқ ҳисобини юритади.
Бухгалтерия ҳисобининг маълумотлари, бирламчи ҳужжатлар асосида бухгалтерия ҳисоботларининг тузилишини таъминлайди, уларни белгиланган тартиб ва муддатларда кўриб чиқиш учун тегишли органларга тақдим этади.
Товар-моддий бойликларини қабул қилиниши ва чиқарилишини расмийлаштиришнинг белгиланган қоидаларига риоя этилиши юзасидан, иш ҳақи фонди сарфланиши, лавозим окладлари белгиланишининг тўғрилиги, штат, молиявий ва касса интизомига қатъий риоя этилиши юзасидан, пул маблағлари, товар-моддий бойликлари, асосий воситалар, ҳисоб-китоблар ва тўлов мажбуриятлари инвентаризациялари ўтказилишининг белгиланган қоидаларига риоя этилиши юзасидан, белгиланган муддатларда дебиторлик қарзларининг ундирилиши ва кредиторлик қарзларининг сўндирилиши, тўлов интизомига риоя этилиши юзасидан, бухгалтерия балансларидан етишмаётган воситалар, дебиторлик қарзлари ва бошқа йўқотишларни чиқариб ташланишининг қонунийлиги юзасидан назоратни амалга оширади. 

Мансабдор шахслар томонидан бухгалтерия ҳисобида фойдаланиладиган бирламчи ҳужжатларни расмийлаштиришнинг белгиланган қоидаларига риоя этилишини таъминлайди. 

Бош ҳисобчи бошқарма бошлиғи раҳбарлиги остида иш фаолиятини амалга ошириб, ўзига юклатилган вазифалардан келиб чиққан ҳолда жавобгар ҳисобланади.
Вазирлар Махкамасининг 2016 йил 2 мартадги 62-сон қарори билан тасдиқланган Давлат бошқаруви органлари ва махаллий ижро этувчи хокимият органлари ходимларининг одоб-ахлоқ намунавий қоидаларига мувофиқ ишлаб чиқилган давлат активларини бошқариш агентлигининг 2019 йил 8 апрелдаги “Ўзбекистон Республикаси давлат активларини бошқариш агентлиги тизими ходимларининг Одоб-ахлоқ қоидаларини тасдиқлаш ва коррупцияга қарши курашиш чора-тадбирлари тўрисида”ги 85-П-сонли буйруғи билан тасдиқланган “Одоб-ахлоқ қоидалари”га қатьий риоя амал қилади;

“Коррупцияга қарши курашиш тўғрисида”ги Қонун талабларига асосан бошқармада коррупция ва бошқа қонунбузилишларнинг олдини олиш, бу каби холатларни аниқлаш, уларнинг юзага келишини таъминлаш шартлари ва сабабларини ўрганиш ва тахлил этишга қаратилган чора-тадбирларда иштирок этади.

Давлат сирлари тоифасига кирадиган ва конфеденциал маълумотлар билан ишлашда қонун хужжатлари талабларига риоя этади.
Бош ҳисобчининг хуқуқлари ва жавобгарлиги
5. Бош ҳисобчи ўзига юклатилган вазифалар ва функцияларни бажариш учун қуйидаги хуқуқларга эга:

ўз ваколати доирасида давлат ва хўжалик бошқарув органлари ва маҳаллий ҳокимият органлари, мулкчилик шаклидан қатъий назар корхона ва ташкилотлардан зарур бўлган ахборот ва ҳужжатларни сўраб олиш ва улардан фойдаланиш;

амалдаги қонунчиликларда ва бошқарманинг ички меҳнат тартиби қоидаларида кўзда тутилган бошқа хуқуқларга эга бўлади. 

6.  Бош ҳисобчининг жавобгарлиги:
ҳудудий бошқарманинг, бош хисобчининг зиммасига юклатилган ва ушбу Низомда кўзда тутилган мажбуриятларнинг ўз вақтида ва талаб даражасида бажарилиши учун шахсан жавобгардир.

Ўзбекистон Республикаси қонунларининг, Ўзбекистон Республикаси Олий Мажлиси палаталари қарорларининг, Ўзбекистон Республикаси Президентининг фармонлари, қарорлари, фармойишлари ва топшириқларниинг, Хукумат қарорлари ва фармойишларининг, Вазирлар Махкамаси рахбарияти топшириқларининг, Давлат активларини бошқариш агентлиги қарорлари ва фармойишлари, буйруқлари ва топшириқларининг, вилоят хокимлиги қарорлари ва фармойишлари, хат ва топшириқлари, бошқарма бошлиғининг буйруқлари ва топшириқларининг ўз вақтида ва сифатли бажарилиши учун;

Вазирлар Махкамасининг 1999 йил 12 январдаги “Ижро интизомини мустахкамлаш чора-тадбирлари тўғрисида”ги 12-сонли хамда 1999 йил                    29 мартдаги 140-сонли қарорларига мувофиқ ижро интизомига қатьий риоя этиши;
Бошқарманинг ички меҳнат тартиби қоидаларига, меҳнат ва ижро интизомига риоя этиши шарт.

Хизмат юзасидан фойдаланган материалларни ва бошқа тижорат сири ҳисобланган маълумотларни ошкор этган тақдирда қонунчиликда белгиланган тартибда жавобгарликка тортилади.
Бош ҳисобчининг фаолиятини ташкил этиш
7. Бош хисобчининг штат бирлиги ва сони ҳудудий бошқарма тузилмасидан келиб чиқиб ишлаб чиқилади ва агентлик директори томонидан тасдиқланади.
Бош хисобчи бошқарма бошлиғи томонидан агентлик директори билан келишилган ҳолда лавозимга тайинланади,  бошқарма бошлиғи томонидан лавозимидан озод этилади. 
Бош хисобчи лавозимига молия-иқтисод йўналиши бўйича олий маълумотга эга бўлган, ушбу соҳада тегишли амалий ва ташкилотчилик тажрибасига эга бўлган шахс тайинланади.
Бош ҳисобчи Ўзбекистон Республикаси Конституцияси ва Қонунларига, Ўзбекистон Республикаси Олий мажлиси палаталарининг қарорлари ва бошқа ҳужжатларига, Ўзбекистон Республикаси Президентининг фармонлари, қарорлари ва фармойишларига, Ўзбекистон Республикаси Вазирлар Маҳкамасининг қарорлари ва фармойишларига, идоравий норматив-хуқуқий  хужжатларга, Агентлик қарорлари, буйруқлари, худудий бошқарма бошлиғи буйруқлари, шунингдек, ушбу Низомга амал қилади.

Бош ҳисобчи ўз фаолиятини Ўзбекистон Республикаси Конституцияси ва Қонунларини, Ўзбекистон Республикаси Олий мажлиси палаталарининг қарорлари ва бошқа ҳужжатларини, Ўзбекистон Республикаси Президентининг фармонлари, қарорлари ва фармойишларини, Ўзбекистон Республикаси Вазирлар Маҳкамасининг қарорлари ва фармойишларини, бошқа қонун ҳужжатларини, вазирликлар ва ташкилотларнинг қонунчиликлари ва меъёрий-ҳуқуқий ҳужжатлари, Ўзбекистон Республикаси Ўзбекистон Республикаси “Бухгалтерия ҳисоби тўғрисида”ги қонун ва қонуности ҳужжатлари,  бошқарма бошлиғи тасдиқлаган иш режаси асосида амалга оширади.

 Бош ҳисобчининг тузилмавий бўлинмалар билан ўзаро ишлаши
8. Бош хисобчи ўз фаолиятини бошқарманинг бошқа тузилмавий бўлинмалари билан биргаликда қуйидаги масалалар бўйича амалга оширади, жумладан:

Кадрлар ва махсус ишлар бош инспектори билан биргаликда кадрлар шахсий таркибига оид масалалар бўйича;

Молия, хисоб ва хисобот шуъбаси билан молиявий масалалар ва тушумлар бўйича;

юридик  бўлим билан биргаликда хужжатларни расмийлаштиришда қонунчиликка мувофиқлигини таъминлаш бўйича;

хўжалик мудири билан биргаликда моддий-техник таъминот масалалари бўйича;

иш юритиш бўйича берилган топшириқларни ўз вақтида ижросини таъминлаш, хамда бошқа бўлимларнинг ижро интизомига риоя этишлари масалалари бўйича;

ахборот-коммуникация технологиялари учун масъул ходим билан биргаликда компьютер технологияларидан фойдаланиш, компьютер дастурини ишлаши ва дастурларини янгилаб бориш, ходимларнинг компьютер саводхонлиги бўйича малакасини ошириш масалалари бўйича;
Бандликка кўмаклашиш маркази билан биргаликда штатлар сони, разрядлар, ходимларнинг хуқуқлари ва уларни ижтимоий қўллаб-қувватлаш масалалари бўйича;

Статистика органлари билан биргаликда ходимлар бўйича статистик хисоботлар топшириш масалалари бўйича;

ўз ваколати доирасида давлат органлари ва хўжалик бошқармалари, шунингдек жойлардаги давлат ҳокимияти билан биргаликда амалга оширади.

